
Аннотация: Мақолада амалий машғулотларда ўқув жараёнида “Бумеранг”
методидан фойдаланилганда вужудга келадиган муаммолар ўрганилган ва ушбу
муаммоларни олдини олиш бўйича тавсия ва таклифлар келтирилган.
Калит сўзлар: “Бумеранг” методи, кичик гуруҳлар, назоратчи-эксперт, мустақил
фикрлаш, ноаънанавий ўқитиш, ўқув фаолият.
ПРОБЛЕМЫ ВОЗНИКАЮЩИЕ ПРИ ПРИМЕНЕНИИ МЕТОДА “БУМЕРАНГ” В

Аннотация: В статье изучены проблемы, возникающие при использовании метода
“Бумеранг” на практических занятиях и приведены рекомендации и предложения по
предотвращению этих проблем.
Ключевые слова: метод “Бумеранг”, малые группы, наблюдатель-эксперт,

Abstarct: The article studies the problems that arise when using the “Boomerang” method
in practical exercises and provides recommendations and suggestions to prevent these problems.

Бугунги кунда ахборот технологиялар даври таълим жараёнига кириб келди.
Таълим мазмуни, методи ва ташкил этилишини такомиллаштириш масаласи
долзарб масаладир. Шу боис таълим жараёни педагогикада янги технологиялар
яратилишини тақазо этади.
Тадқиқотлар жараёнида замонавий, баъзи ҳолларда янги педагогик
технология иборасини ишлатиб келдик. Аслида бизнинг тасаввуримизда ҳар иккала
термин синоним характерига эга деб ҳисобланган ҳолда иш кўрдик. Янги педагогик
технология мазмуни ўқув мақсадларини назарда тутган технологик ишланмалар,
ўқув мақсадларни назоратда тутувчи ўзига хос таснифлагичлар, интернет тизими ва
электрон дарсликлар, тест топшириқлари, тўлиқ ўзлаштириш технологиялари
билан боғлиқ жараёнларни назарда тутади.
Бунинг учун биз илғор педагогик технологиялардан фойдаланамиз, яъни
илғор педагогик технологиялар ёрдамида талабалар мустақил ўқув фаолиятларини
ривожлантиришга ҳаракат қиламиз.
Илғор ўқув жараёнини ҳаракатлантирувчи куч ёки олдиндан белгилаб
қўйилган аниқ мақсад йўлидан ўқитувчининг касбий фаолиятини янгиловчи ва
таълимда якуний натижани кафолатлайдиган замон талаби даражасидаги
тадбирлар мажмуасидир.
Илғор педагогик технология таълим тизимининг рационал йўлларини ишлаб
чиқарувчи ва лойиҳалаштирувчи жараён бўлиб, унда ўқитувчи асосий масъул шахс
ҳисобланади. Чунки унинг асосий вазифаси ахборотни талабаларга тез, аниқ ва
тушунарли тарзда етказиб беришдан иборатдир. Талабаларнинг янгиликларни
қабул қилишлари ва бунга мойилликлари ҳамда феъл-атвори ҳар хил бўлишига
қарамай ўқитувчи талабаларни мустақил фикрлаш, мушоҳада қилиш, хулоса
чиқаришга ўргатиши лозим. Бунда талаба асосий ҳаракатлантирувчи куч бўлиб,
ўқиш, мутоала қилиш, формулаларни тушуниш, ўлчаш асбобларини ишлата
билиш ва улардан тўғри фойдалана олиш, бир-бирлари билан дўстона муносабатда
бўлиб, олдиларига қўйилган муаммоларни биргаликда ечишга ёрдам бериш
уларнинг асосий вазифалари ҳисобланади [1].
Олий таълим тизимида содир бўлаётган ўзгариш ва янгиланишлар
талабаларга янги билим, кўникма ва малакаларни бериш билан бир қаторда,
ёшларимизнинг ўзига ва бошқа инсонларга, жамиятга, давлатга, табиатга нисбатан
ўзгаришини, ватанпарварлик ғояларини онгига ва қалбига сингдиришини ҳам кўзда
тутади. Демак, таълим муассасаларимизни фаолияти асосан талабаларимизни
демократик жамиятда мустақил фикрлайдиган, ўз дунёқарашига эга маънавийкомил шахс бўлиб шаклланишига қаратилган бўлиши керак.
Маълумки ҳозирда АҚШ, Германия, Англия, Франция, Жанубий Корея,
Япония ва Хитой давлатлари илғор давлатлар қаторидан нуфузли ўринга эга бўлиб
келмоқда. Ушбу давлатларнинг таълим тизимини ва уларда эришилган ўқитиш
технологияларини ўрганишимиз зарур. Бу ривожланган давлатларнинг таълим
тизими бир биридан кескин фарқ қилмасада ўзига хос кўрсатгичлари мавжуд.

Уларнинг таълим тизими асрлар давомида миллий анъаналарга ва иқтисодиётни
ривожланишига кўра шаклланиб келган.
Ривожланган мамлакатларнинг университетлари профессор-ўқитувчилари
томонидан қатор ўқитиш методлари яратилиб, ўқув жараёнида қўллаб келинмоқда,
жумладан “Силлабус”, “Кейс-стади”, “ФСМУ”, “Ассесмент”, “Инсерт”, “Тушунчалар
таҳлили”, “Венн Диаграммаси”, “Блиц-ўйин”, “Бумеранг”, “Брифинг”, “Портфолио”
ва бошқалар [2].
Ушбу методларнинг энг самаралиларидан бири бу “Бумеранг” методидир.
Бунда бир машғулот давомида ўқув материалини чуқур ва яхлит ҳолатда ўрганиш,
ижодий тушуниб етиш, эркин эгаллашга йўналтирилган.
«Бумеранг» методи танқидий фикрлаш ва мантиқни шакллантиришга
имконият яратади ҳамда ғоя ва фикрларни ёзма ва оғзаки шаклларда баён қилиш
кўникмаларини ривожлантиради. Мазкур метод тарбиявий характердаги қатор
вазифаларни амалга ошириш имконини беради, яъни келажакда жамоа билан
ишлаш махорати, муомилалик, хушфеъллик, ўзгалар фикрига ҳурмат, раҳбарлик
сифатларини шакллантириш, ишга ижодий ёндашиш, ўз фаолиятини самарали
бўлишига қизиқиш, ўзини холис баҳолаш кабилар.
Ўқитувчи гуруҳ талабаларини 4 та кичик гуруҳларга бўлади ва ҳар бир гуруҳга
алоҳида тарқатма материаллар тарқатади. Шундан сўнг, талабалар аввал ўз
гуруҳлари тегишли мавзуни ўрганадилар ва мухокама қиладилар, сўнгра янги
тузилган гуруҳлари миқёсида ўз мавзуларини ёритиб берадилар. Натижада ҳар бир
талаба фаоллашади, ўрганади ва ўргатади.
“Бумеранг” методини қўллаш талабаларда мустақил ўрганиш ва фикрлаш
кўникмасини ривожлантиради. Амалий машғулотни қуйидаги тўрт босқичда олиб
борилади:
1-босқич (10 дақиқа): Давомат аниқланади. Талабалар тўртта кичик гуруҳларга
ажратилади. “Бумеранг” методини қўллаш бўйича топшириқларни слайдлар ёки
тарқатма материаллардан фойдаланиб, талабаларга тушунтирилади.
2-босқич (20 дақиқа): Бунда талабалар маъруза машғулотларида мавзуни
ўрганадилар ҳамда ўзаро мухокама қиладилар.
3-босқич (20 дақиқа): Бу босқичда ўқитувчи ҳар бир кичик гуруҳдан бир нафардан
талабани бирлаштирган ҳолда янги кичик гуруҳ тузади. Бунда ҳар бир талаба
бундан олдинги кичик гуруҳда ўрганган мавзусини янги гуруҳдошларига
тушунтириб беради, барча талабалар ўзига тегишли мавзуни тушунтириб
берганларидан сўнг барча мавзуларни ўзаро мухокама қиладилар. Сўнгра талабалар
ўзларининг биринчи кичик гуруҳларига қайтадилар.
4-босқич (20 дақиқа): Бу босқичда ҳар бир талаба бундан олдинги кичик гуруҳда
ўрганган билимларини янги гуруҳдошларига тушунтириб беради, барча талабалар
ўзлари ўрганган маълумотларни тушунтириб берганларидан сўнг, мавзуларни ўзаро
мухокама қиладилар. Ўқитувчи талабаларни мавзуга доир саволларига жавоб
беради.
5-босқич (10 дақиқа): Бунда ўқитувчи дарсда энг фаол қатнашган гуруҳни, энг фаол
ва билимли талабани аниқлайди ҳамда уларни рағбатлантиради. Сўнгра барча

кичик гуруҳлардаги фаол талабаларни баҳолайди. Талабаларга тайёрлаб қўйилган
мустақил иш топшириқларини тарқатади [3].
“Бумеранг” методидан асосан амалий машғулотларда фойдаланиш тавсия этилади,
бу методдан фойдаланишда қуйидаги муаммолар вужудга келади:
 аксариат гуруҳларда талабалар сони 20-30 нафарни ташкил этади, бунда 4 ёки 5 та
кичик гуруҳга ажратилганда бир нечта талаба ортиқча бўлиб қолади, масалан
гуруҳда 20 нафар талаба бўлса 4 нафар талаба ортиқча бўлиб қолади;
 дарснинг 3-босқичида билими пастроқ бўлган талаба бошқаларга ўзига тегишли
бўлган мавзуни яхши тушунтириб бера олмайди, натижада ушбу мавзу яхши
ўзлаштирилмай қолиши мумкин бўлади;
 дарс давомида талабалар ўзига тегишли мавзуни бир-бирларига тушунтириб
бераётган пайтда бошқа гуруҳ талабаларига ҳалақит беради.
Бу ва шунга ўхшаш муаммоларни олдини олишни қуйидаги йўлларни келтириш
мумкин:
 кичик гуруҳга ажратилганда ортиқча бўлиб қолган талабаларни, масалан
талабалар сони 18 нафар бўлса, 4 нафардан 4 та кичик гуруҳга бўлинади, қолган 2
нафар талабаларни эса назоратчи-эксперт этиб тайинлайди, уларнинг вазифаси
ўқитувчи билан биргаликда кичик гуруҳлар фаолиятини назорат қилиш, керак
бўлса мавзуни тушунтиришда талабаларга ёрдам бериш ва баҳолаб боришдан
иборат бўлади;
 дарснинг 3-босқичида билими пастроқ бўлган талаба бошқаларга ўзига тегишли
бўлган мавзуни яхши тушунтириб бера олмаса, ўқитувчи ўша мавзуни тегишли
кичик гуруҳда тўла ёритиб бериш мақсадида назоратчи-эксперт гуруҳидаги
талабаларни жалб этади. Шунинг учун ўқитувчи назоратчи-эксперт гуруҳига энг
иқтидорли, билими юқори бўлган талабаларни танлаши керак бўлади;
 дарс давомида талабалар ўзига тегишли мавзуни бир-бирларига тушунтириб
бераётган пайтда бошқа гуруҳ талабаларига ҳалақит бермасликлари учун имкон
даражада каттароқ аудиторияни танлаш ва кичик гуруҳларни бир-биридан узоқроқ
ўтқазиш керак бўлади.
Хулоса сифатида шуни айтиш мумкинки амалий машғулотларни “Бумеранг”
методи асосида олиб борилганда талабаларнинг мустақил фикрлашлари
ривожланади, чунки бунда талаба ўзи ўрганади ва бошқаларга ўргатади. Маъруза
машғулотларида ҳамда бошқа манбалардан олинган мавзуга доир назарий
билимлар мустаҳкамланади, дарснинг сифати ва талабаларнинг ўзлаштириш
кўрсаткичлари сезиларли даражада ортади.
Бу билан бўлажак мутахассисларнинг мустақил ўқув фаолиятларини
ривожлантириш, ўқув ва илмий ишларнинг муштараклигини таъминлаш,
талабаларни илмий-тадқиқот ишларига жалб қилиш, шулар асосида етук
мутахассис тайёрлаш сифатини оширишга эришиш мумкин бўлади [4].

